
Број 32 - Страна 18 С Л У Ж Б Е Н И   Г Л А С Н И К   Б и Х Уторак, 24. 4. 2012. 

 
  

Na osnovu člana 17. stav 2. i člana 72. Zakona o hrani 
("Službeni glasnik BiH", broj 50/04) i člana 17. Zakona o 
Vijeću ministara Bosne i Hercegovine ("Službeni glasnik BiH", 
br. 30/03, 42/03, 81/06, 76/07, 81/07, 94/07 i 24/08), Vijeće 
ministara Bosne i Hercegovine, na prijedlog Agencije za 
sigurnost hrane Bosne i Hercegovine u saradnji sa nadležnim 
organima entiteta i Brčko Distrikta Bosne i Hercegovine, na 4. 
sjednici održanoj 21. marta 2012. godine, donijelo je 

PRAVILNIK 
O IZMJENAMA I DOPUNAMA PRAVILNIKA O 

PRIRODNIM MINERALNIM I PRIRODNIM 
IZVORSKIM VODAMA 

Član 1. 
U Pravilniku o prirodnim mineralnim i prirodnim 

izvorskim vodama ("Službeni glasnik BiH", broj 26/10), u 
Aneksu I. tačka 4.7. napomena 11. mijenja se i glasi "Za 
prirodnu izvorsku vodu koja nije gazirana, minimalna 
vrijednost može biti smanjena na 4,5; a za vodu koja se pakuje 
u boce ili kontejnere, koja je prirodno bogata sa ugljen 
dioksidom ili je vještački obogaćena, minimalna vrijednost 
može biti manja". 

U tački 5.2. a) riječ "ostalih" zamjenjuje se riječju 
"drugih". 

Član 2. 
Aneks IV. mijenja se i glasi: 
"ANEKS IV. 
UZIMANJE UZORAKA I METODE ISPITIVANJA 
I. POSTUPAK UZIMANJA UZORAKA 

(1) Uzimanje uzoraka izvodi se po navedenim standardima za 
uzimanje uzoraka: 
a) vode za piće i vode koja se upotrebljava za 

proizvodnju namirnica, BAS ISO 5667-5:2007, 
Kvalitet vode - Uzorkovanje - Dio 5: Smjernice za 
uzorkovanje pitke vode nakon tretmana i iz sistema 
za distribuciju; 

b) podzemne vode BAS ISO 5667-11:2010, Kvalitet 
vode - Uzorkovanje - Dio 11: Smjernice za 
uzorkovanje podzemnih voda. 

(2) Pakovanje, prijevoz i čuvanje uzoraka moraju se provoditi 
tako da se očuva jednak kvalitet uzoraka od njegovog 
uzimanja do početka postupka utvrđivanja usklađenosti 
pri čemu se poštuju sljedeći standardi: 
a) BAS EN ISO 5667-1:2008, Kvalitet vode – 

Uzorkovanje – Dio 1: Uputstvo za dizajniranje 
programa uzorkovanja i tehnika uzorkovanja, sa 
amandmanom na taj standard BAS EN ISO 5657-
1/AC:2008; 

b) BAS EN ISO 5667-3:2005, Kvalitet vode – 
Uzorkovanje – Dio 3: Smjernice za čuvanje i 
rukovanje uzorcima vode; 

c) BAS EN 5667-14:2000, Kvalitet vode – 
Uzorkovanje – Dio 14: Smjernice za osiguranje 
kvalitetnog uzorkovanja i rukovanja okolišnim 
vodama. 

(3) U slučaju da je više izvora uvezano u isti sistem, uzorak 
za ispitivanje uzima se na sabirnom mjestu. 

Preuzeta su najnovija izdanja BAS standarda i korisniku 
su dostupni na Institutu za standardizaciju Bosne i 
Hercegovine. " 

Član 3. 
Ovaj Pravilnik stupa na snagu osmog dana od dana 

objavljivanja u "Službenom glasniku BiH". 

VM broj 26/12 
21. marta 2012. godine 

Sarajevo 

Predsjedavajući 
Vijeća ministara BiH 

Vjekoslav Bevanda, s. r.
 

  


